
piginnaassusiisigullu  annertuumik assigiinngittarneri  eqqarsaatigalugit = maannakkut
malittarisassanik nalilersuinermi ilanngullugit tamakkua nalilersorneqarnissaat tamanna
tunngavigalugu ataatsimiititaliamit Naalakkersuisunut kaammattuutigineqassaaq.

Qamuteralaat aalisarnermik, piniarnermik nunalerinermillu inuussutissarsiuteqarnermi
annertunerusumik atorneqarsinnaanissaannut periarfissaliinissaq eqqarsaatigalugu
malittarisassat nalilersorneqartariaqartut ataatsimiititaliaq isumagqarportaagq.
Takornariagarnermi  suliaqartut  “meeqqanullu = gamuteralaat”  immikkut ittumik
akuersissuteqarfigineqarnissaat  periarfissiuunneqartariagartut ataatsimiititaliamittaaq
kaammattuutigineqarpoq. Qassinik ukioqalersimanissamut malittarisassat aqqusinikkullu
angallannermi isumannaallisaaneq immikkoortillugit nalilersuisoqarsinnaanngitsoq, ukiunillu
appaasoqarnissaanut inatsisitigut killissarititaasunik allatulli naliliiffigineqartariaqartut
assigalugit naliliisoqartariaqartoq ataatsimiititaliaq isumaqarpoq.

Tamanna tunngavigalugu ataatsimiititaliamit inassutigineqarpoq

o Suleqatigiissitami qassinik  ukiogarnissamik  piumasaqaammut  apeqqut
Naalakkersuisunit pingaartillugu nanginneqassasoq,

e Naalakkersuisut sulinermini ataatsimiititaliap  nalilersuinera ingerlateqqissaagaa
aamma

o Kingusinnerpaamik ukiakkut 2023-mi ataatsimiinnissamut angallannermut inatsimmik
allannguinissamut  siunnersuutip  ilalerneqarnerata  akuersissutigineqarnissaa

saqgqummiunneqassasoq

Ataatsimiititaliap inassuteqaataa:
Naalakkersuisunit allannguutissatut siunnersuutigineqartoq ataatsimiititaliamit
isumaqatigiittumit akuersissutigineqarnissaa inassutigineqarpoq

Taamatut oqaaseqarluni isumaliutissiissummillu allassimasutut paasinnilluni matumuuna
ataatsimiititaliap siunnersuut aappassaaniigassanngortippaa.

